Шәкірт жүрегіне жол тапқан ұлағатты ұстаз,аяулы ана!
[bookmark: _GoBack]    Дүниедегі мамандық атаулының төресі-ұстаздық. Ұстаз берген тәрбие әрбір жанның өміріне жол сілтер шамшырақ секілді. Ұстаз атана білу,оны қадір тұту,қастерлеу, арындай таза ұстау-әр мұғалімнің борышы. Ол өз кәсібін, өз пәнін,барлық шәкіртін,мектебін шексіз сүйетін адам.Ғылым иесі ғалым да, ел қорғаған батыр да, тілінен бал тамған ақын да,тегеуріні темір балқытқан жұмысшы да, егін салған диқан да, мал бағып терін төккен шопан да, көк күмбезінен әрі өткен ғарышкер де бәрі-бәрі ұстаздан білім,тәлім алған. 
      «Ұстаз болу-өз уақытыңды аямау,өзгенің уақытын аялау» деп француз ойшылы Жан Жак Руссо айтпақшы, ұстаздардың еңбегі ерен.Шәкірт санасына білім нәрін сеуіп,ел болашағаның өрендерін тәрбиелеп шығару-екінің бірінің қолынан келе бермейді.
     Білім беру кеңістігінде тәжірибелі де білімді,өз мамандығының хас шебері кәсіби ұстаздар жетерлік. Солардың бірі ұзақ жылдар бойы ұстаздықтың ұлы жолында өзінің айшықты еңбегімен дараланған Кемелбева Күлпара Қуандыққызы жайлы ерекше ілтипатпен айтуға болады.Ол-ұлағатты ұстаз,аяулы ана. Анамның қарапайымдылығы мен ұқыптылығы,еңбекке деген ерекше ынтызарлығы өзгелерден оны ерекшелендіреді. Анамның қайсар мінезі,қазақи ақжарқындығы мен қызметіне деген адалдығы жас мамандар үшін үлгі боларлық.Оның ұстаздық қабілетімен қатар ән айтуға да бейімі бар. Ауылда,ауданда көптеген шақыртулар алып отырады.
     Орыс әдебиетінің сыншысы Д.И.Писарев «Тәрбиедегі басты мәселе-тәрбиешінің кім екендігінде» демекші,Күлпара Қуандыққызы бастауыш-сынып мұғалімі,әрі менің алғашқы ұстазым. Қазірдің өзінде бастауыштың 8 сыныптың түлегін жіберіп отыр.Ол тек қана ұстаз ғана емес,өз отбасының мәуелі бәйтерегі. Жолдасы Асхат екеуі үш қыз,бір ұл тәрбиелеп,бауырларына қашанда  көмек қолын ұсынатын таза жүректі,мейірімді жандар.
